
          

 
Komunikatë për Shtyp. Në arrati prej 26 vitesh, të arrestuar dy shtetas shqiptarë, të dënuar me 
15 vjet heqje lirie për veprat penale të vrasjes me dashje dhe plagosje të rëndë, të kryera në 
Gricignano d’Aversa në vitin 1999. 
 

Në mëngjesin e djeshëm, në përfundim të hetimeve që kanë zgjatur pothuaj një vit, janë arrestuar 

në Shqipëri, kushërinjtë A.S. dhe F. S., të dy me nënshtetësi shqiptare, respektivisht 50 dhe 47 

vjeç, në arrati prej vitit 1999, të dënuar me vendim të formës së prerë me 15 vjet burgim.  

Të arrestuarit janë përgjegjës për vrasjen dhe plagosjen e dy bashkëatdhetarëve, të ndodhur në 

vitin 1999 në një shesh në Gricignano d’Aversa, për motive që lidhen me shpërndarjen e fitimeve 

të përftuara nga aktivitete të jashtëligjshme. Krimi ndodhi duke goditur brutalisht viktimat, në 

mes të qendrës, me shkopinj dhe thika.  

Pas ngjarjes, dy qytetarët shqiptarë, u zhdukën menjëherë, duke humbur gjurmët e tyre në Itali 

edhe nëpërmjet përdorimit të identiteteve të falsifikuara.  

Hetimet e Policisë së Shtetit në bashkëpunim me Policinë Shqiptare, kanë bërë të mundur 

rindërtimin e itinerarit të arratisjes së dy shtetasve në kërkim duke bërë të mundur kështu 

shtrirjen në rang ndërkombëtar të urdhrit të arrestit lëshuar nga Prokuroria e Përgjithshme pranë 

Gjykatës së Apelit në Napoli.  

Hetimet, të cilat bënë të mundur kapjen e dy shtetasve të rrezikshëm në arrati, janë kryer nga 

Shërbimi Qendror Operativ dhe nga Squadra Mobile në Caserta, nën koordinimin e Prokurorisë 

së Përgjithshme pranë Gjykatës së Apelit në Napoli, nga Departamenti i Policisë Kriminale 

Shqiptare – Forca Operacionale, në bashkëpunim me Divizionin e 2-të dhe Zyrën e Ekspertit për 

Sigurinë në Shqipëri e Drejtorisë Qendrore të Policisë Kriminale – Shërbimin për Bashkëpunimin 

Ndërkombëtar Policor – që ka aktivizuar Sekretarinë e Përgjithshme të Interpolit për shtirjen e 

kërkimeve në rang ndërkombëtar. 

Aktivitetet për kërkimin e dy të arrestuarve bëjnë pjesë në projektin më të gjerë të quajtur 

“Wanted", që ka si qëllim lokalizimin e dhe arrestimin e shtetasve me një profil të rëndësishëm 

kriminal, të cilët gjenden në arrati, në bashkëpunim edhe me autoritetet e huaja policore. 


